
O le a le komiti faatonu mo aoga?
Toeitiiti lava tofu uma aoga a le malo ma aoga a le malo o loo aoaoina 
ai faiga faapitoa i totonu o Niu Sila ma se komiti faatonu.  O sui auai 
i totonu o le komiti faatonu o aoga e aofia ai sui o matua, sui o le 
aufaigaluega, sui o tamaiti aoga (pe a iai tamaiti aoga i luga atu o le 
tausaga 9) ma le puleaoga.  E mafai foi ona aofia sui mai isi komiti i 
totonu o la outou komiti.  Faafesootai le tou aoga mo nisi faamatalaga 
e tusa ai ma le faatulagana o le komiti faatonu a le tou aoga.

O ai e mafai ona avea ma komiti faatonu?
E mafai e mātua, tagata o tausia isi tagata ma tagata lautele ona 
faatu mai o latou suafa ina ia faalauiloa i faamatalaga tusitusia a le 
aoga ao faagasolo palota mo komiti faatonu.

O a matafaioi a komiti faatonu?
O le tiute a le komiti le faatino o galuega e pei ona tofia ai e matua ma 
le pitonuu, ma le faagasologa o taumafaiga ma ausia taunuuga lelei 
mo tamaiti aoga.  O nisi nei o matafaioi patino e faatino e le komiti:
• Fausia se taiala ma fuafuaga mo le aoga ma mataitu taumafaiga a 

le aoga e tusa ai ma taiala ma fuafuaga ua faataatia.  
• Mataitu ma iloilo taumafaiga a le tamaitiiti aoga.  
• Vaavaaia le puleaina o le aufaigaluega, meatotino, tupe, mataupu 

aoaoina ma le pulega.
• Ia faamautinoa ua iloa uma manaoga tau aoaoga ma 

faanaunautaiga a tamaiti aoga Māori, tamaiti aoga Pasifika ma 
tamaiti aoga o loo moomia le fesoasoani i aoaoga ma tulaga tau le 
amio, ma faatino galuega e ausia ai manaoga.  

• Ausia le agaga o loo folasia i totonu o le Treaty of Waitangi e ala 
lea i le faatauaina ma le amanaiaina o measina faaleaganuu i 
totonu o Niu Sila.  

• Tofia ma lagolagoina le puleaoga ma iloilo faatinoga o ana galuega.

O a tomai e moomia e le komiti faatonu? 
O sui o le komiti o i latou ia o loo taulamua i mea fai a le aoga ma 
e moomia lo latou galulue faatasi, ma ia lu‘i pulega o aoga i fesili 
ma ia iloa ona fesootai lelei.  E moomia le paleni lelei o agavaa 
ma tomai masani i totonu o komiti faatonu ina ia mautinoa ai o 
loo lelei ma aoga faagasologa o faiga mo le fuafuaina, mataituina, 
lipotiina ma le toe iloiloina poo lelei pea le faatinoga o galuega a 
le aoga.

O le a se fesoasoani e maua e komiti faatonu o aoga?
E maua fautuaga mai le New Zealand School Trustees Association 
e tusa ai ma galuega ma pulega, lagolagosua ma punaoa o loo 
moomia.  O loo saunia foi e le NZSTA avanoa eseese e atiae ai tomai 
faapolofesa mo sui o komiti faatonu.

